Starfsemi stjórnar
Á síðasta aðalfundi KKD. Vestra voru eftirtalin kjörin í stjórn. Neil Shiran Þórisson var kjörinn formaður, Baldur Ingi Jónasson var kjörinn gjaldkeri, Jakob Tryggvason var kjörinn  ritari,  varamenn í stjórn voru Þórir Guðmundsson og Heiðrún Tryggvadóttir. Breytingar voru gerðar á samþykktum  aðalfundinum, þar sem fækkað var í stjórn og skerpt var á getu stjórnar til þess að skipa nefndir og ráð til þess sjá um mikilvæg verkefni félagsins. Gott dæmi, er Barna og Unglingaráð sem hefur staðið sig með stakri prýði sökum elju og dugsemi þeirra foreldra sem eru í kringum félagsstarfið.  Ljóst er þó að sjálfboðaliðum fer fækkandi og er það áhyggjuefni fyrir framtíðarrekstur deildarinnar.
Mál voru unnin fyrst og fremst í gegnum samfélagsmiðla og tölvupósta líkt og undanfarin ár. Stjórn skipulagði fjáraflanir og hélt utan um rekstur meistaraflokks karla auk samþættingu elstu yngri iðkenda og meistaraflokks karla.  Stjórn réð Allysson Caggio til starfa sem framkvæmdastjóra félagsins sem var mikil og góð breyting í starfi félagsins.
Aðhalds var gætt í rekstri eftir fremsta megni.  Hins vegar varð fljótt ljóst að það yrði samdráttur í styrkjum til félagsins, enda starfar félagið á litlu markaðssvæði þar sem mörg framúrskarandi samfélagsverkefni eru starfrækt af miklum metnaði sem flest öll sækja styrki til sömu bakhjarlanna. Félagsstarf eins og rekstur KKD Vestra er í sjálfu sér ekki sjálfbær og reiðir sig alfarið á styrktar tekjur til þess að halda úti metnaðarfullu starfi. Bakhjarlar KKD Vestra eru lykilfyrirtæki á svæðinu og hafa þau sýnt breytingum í rekstri og stefnu mikinn skilning.  Það hefur verið hluti af stefnu félagsins að allir íbúar geti komið á leiki félagsins og hefur því verið frítt inn á leiki félagsins, að undanskildum þeim leikjum þar sem boðið hefur verið upp á frjáls framlög til styrktar barna- og unglingastarfi félagsins.  Það hefur því ánægjulegt að sjá 100-200 manns og þá jafnvel í miðri viku koma til að horfa á meistaraflokks leiki félagsins.  Á útileikjum hafa brottfluttir Ísfirðingar og fyrrum leikmenn fjölmennt og verið  meirihluti áhorfenda.
Stefna félagsins var að byggja áfram á uppöldum einstaklingum.  Við þann hóp bættist Sigurður Þorsteinsson  en eftir margra ára atvinnumennsku sneri hann á heimaslóðir til að klára ferilinn og miðla af reynslu sinni til yngri leikmanna.  Hann var því afar góð viðbót í ungt lið meistaraflokks karla sem hentaði hugmyndafræði félagsins vel. 
Ekki hefur verið mannskapur til að halda úti meistaraflokk kvenna en ljóst er að stutt er í þann aldurshóp sem kemur til með að geta verið samkeppnishæft í meistaraflokki kvenna.
Það hefur verið ánægjulegt að sjá elstu iðkendur úr barna og unglingastarfi félagsins þroskast sem íþróttamenn og einstaklingar og framtíðin er sannarlega björt. 

Meistaraflokkur Karla 
Leikmannahópur meistaraflokks taldi að jafnaði 10-12 leikmenn. Liðið æfði eins og áður á Torfnesi og í Bolungavík. 
Pétur Már Sigurðsson var þjálfari liðsins.
 Að deildarkeppni lokinni endaði liðið í efsta sæti í annarri deild. Þegar þetta er skrifað þá er liðið á leið í úrslitakeppni í annarri deild.
Eftirtaldir voru í meistaraflokkshópnum á tímabilinu 2023-2024. Leikmannalistinn ber þessi merki að mikil samþætting er við starfsemi unglingastarf félagsins:
• Sigurður Gunnar Þorsteinsson
• Blessed Parilla
 • James Parilla 
• Elmar Baldursson 
• Birgir Örn Birgisson og er einnig þjalfari 8 flokks
• Frosti Gunnarsson sem lék einnig með 12. flokki 
• Magnús Birgison sem lék einnig með 12. Flokki
• Hjálmar Helgi Jakobsson sem lék einnig með 12. flokki 
• Sigurður Darri Pétursson sem lék einnig með 12. Flokki
• Jón Gunnar Shiransson sem lék einnig með 12. Flokki 
• Haukur Fjölnisson sem lék einnig með 12. flokki
• Jonathan Braeger, leikmaður meistaraflokks og þjálfari 12 flokks.
• Þorleifur Ingólfsson
• Vegna anna þá voru Gunnlaugur Gunnlaugsson og  Krzysztof Duda í æfinga hópi en gáfu ekki kosta á sér sem reglulegir leikmenn í meistaraflokki félagsins.
Leikmönnum og þjálfurum eru færðar þakkir fyrir þeirra framlag á árinu.
Yngri flokkar kkd. Vestra
Stjórn Barna- og unglingaráðs kkd. Vestra (BUR) fyrir tímabilið 2022-2023 skipuðu Þórir Guðmundsson, formaður, Hanna Mjöll Ólafsdóttir, gjaldkeri, Heiðrún Tryggvadóttir, Halldór Karl Valsson, Guðrún Kristín Bjarnadóttir og Magdalena Margrét Sigurðardóttir.
Æfingahópar yngri flokka kkd. Vestra
Allyson Caggio er yfirþjálfari barna- og unglingastarfs kkd. Vestra. Við fækkuðum æfingahópum og sameinuðum nokkra hópa. 
Eftirfarandi æfingahópar voru í vetur. 
· Krílakarfan (f. 2018-2019), þjálfari var Shiran Þórisson og æfðu þau einu sinni í viku.
· 1.-2. Bekkur (f. 2016-2017), þjálfari var Allyson Sawyer og æfðu þau tvisvar sinnum í viku. Jón Gunnar Shiransson aðstoðaði við þjálfun í þessum flokki.
· 3.-4. Bekkur (f. 2014-2015), þjálfari var Allyson Sawyer og æfðu þau þrisvar sinnum í viku. Jón Gunnar Shiransson aðstoðaði við þjálfun í þessum flokki. 
· Minnibolti drengja (f. 2011 – 2012) þjálfari var Allyson Sawyer og æfðu þeir þrisvar sinnum í viku. 
· 8. flokkur stúlkna (f. 20010), þjálfari var Gunnlaugur Gunnlaugsson og æfðu þær fjórum sinnum í viku. 
· 8. flokkur drengja (f. 20010), þjálfari var Birgir Örn Birgisson og æfðu þeir fjórum sinnum í viku. 
· 9. – 12. flokkur stúlkna (f. 2006 - 2009), þjálfari var Gunnlaugur Gunnlaugsson og æfðu þær fimm sinnum í viku. 
· 12. flokkur drengja (f. 2006 - 2009), þjálfari var Jonathan Braeger og æfðu þeir fimm sinnum í viku.
Sex lið tóku þátt í íslandsmóti í vetur.
Við héldum tvö fjölliðamót fyrir 8. flokk drengja á tímabilinu ásamt stóru minniboltamóti í apríl. Þar kom þó aðeins 1/3 af þeim liðum sem áttu að koma og varð því mun minna úr því en átti að verða. Veðurspá spilaði stóran þátt í því ásamt því að fyrirkomulagið hentaði ekki öllum liðum eftir að mótinu var breytt til þess að tryggja að öll félög kæmust til síns heima eftir mótið. Einnig fengum við úthlutað fjölliðamóti fyrir 7. flokk stúlkna en hættu öll liðin við að koma daginn fyrir mótið, vegna þess að það átti að vera örlítið hvasst á ferðinni. Veðrið var með besta móti og var þetta því ansi svekkjandi. 
Iðkendur okkar í 1. – 4. bekk tóku þátt í einu móti í vetur en það var Nettó mótið sem haldið er í Keflavík og Njarðvík í mars. Þar sendum við þrjú lið til leiks. Einnig spiluðu tveir drengir úr Vestra með liði Ármanns á Jólamóti Vals.  
Handbók yngri flokka körfuknattleiksdeildar Vestra er í smíðum og bindum við vonir við að hún verði tilbúin fyrir næsta tímabil. Handbókin mun vera leiðarvísir deildarinnar í þjálfun iðkenda okkar og að öllu starfinu. 
Fjáraflanir og styrkir 
BUR hefur undanfarin ár mannað sjoppu á heimaleikjum meistaraflokks og var engin breyting þar á í vetur. Farið var í sölu á kjöti, grænmeti og konudagsblómum. Þessar fjáraflanir lukkuðust vel. Allur ágóði fór í ferðasjóð iðkenda okkar. Í ferðasjóðinn kom einnig árlegt framlag frá ferðasjóði ÍSÍ. BUR niðurgreiddi hverja ferð um 5.000 kr fyrir hvern iðkanda þetta tímabilið. 
Körfuboltabúðir Vestra voru áttu að vera á dagskrá 6. – 11. Júní 2023 en vegna dræmrar skráningar var ákveðið að blása þær af. Nú er þó undirbúningur í fullum gangi fyrir Körfuboltabúðir Vestra með James Purchin en áætlað er að halda þær í júní. Þær verða töluvert minni um sig en Körfuboltabúðir Vestra hafa verið undanfarin ár.
Íþróttasjóður og styrktarsjóður UMFÍ eru sjóðir sem við höfum reglulega fengið úthlutað úr. Einnig fengum við styrk frá Orkubúi Vestfjarða til búnaðarkaupa. Við fengum styrki úr ýmsum öðrum áttum. Við erum gríðarlega þakklát fyrir þann stuðning sem við höfum fundið fyrir. 
Á Skírdag héldum við kökubasar og vorum með opið kaffihús í íþróttarhúsinu á Torfnesi þegar páskaeggjamót Vestra var haldið. 
Elstu tveir hóparnir okkar hafa fjáraflað grimmt í vetur til þess að safna fyrir utanlandsferð. Nú er búið að ákveða að fara með alla þá iðkendur sem eru í 9. Flokki og ofar til Gautaborgar á körfuboltamót í maí. Mikil spenna er fyrir ferðinni og hafa þau verið dugleg að safna styrkjum, s.s. með því að þrífa bíla, flytja búslóðir og fyrirtæki ásamt því að hafa kökubasar svo eitthvað sé nefnt. 
Fjárfestingar
Á liðnu tímabili tók stjórn BUR ákvörðun um að kaupa skotvél, sem hefur verið draumur í mörg ár. Keypt var skotvél frá DR.Dish sem framleiða einu vélarnar sem er gæðavottaðar af FIBA. Vélin var sett upp á Torfnesi á Ísafirði. Kaupin gengu vel og náðum við að fjármagna fyrstu vélina með styrkjum. Einnig höfðum við safnað fjármunum í nokkur ár inn á sérstaka bók til að eyrnamerkja kaupum á svona vél. Þegar fyrsta vélin var komin sáum við fram á að geta keypt aðra. Við gerðum það því í byrjun árs 2024 og settum hana upp í Bolungarvík. Sú vél var einnig fjármögnuð með styrkjum. Það er ekki hægt að nefna þessi kaup nema þakka Pólnum ehf innilega fyrir þeirra framlag til kaupanna. Póllinn ehf flutti vélarnar inn fyrir okkur þar sem fyrirtæki þurfti að vera á bakvið kaupin. Það var auðsótt að fá Sævar til þess að aðstoða okkur við það. 
Að lokum 
Nú er körfuknattleikstímabilið senn á enda. Þetta tímabil gekk vel að mestu leyti vel og höfum við séð miklar bætingar í mörgum hópum okkar. Það er mín skoðun að með því að hafa yfirþjálfara sé starfið allt mun faglegra og munum við græða mikið á því þegar fram líða stundir. Ég vill þakka stjórn Barna- og unglingaráðs fyrir samstarfið á liðnu tímabili. Einnig vil ég þakka foreldrum fyrir góð samskipti og mikinn velvilja til að vinna vel að starfinu okkar. 

